
བདེ་བ་དང་སྡུག་བསྔལ་གྱི་བར་ཁྱད་ཀྱང་དེ་ཡིས་སྙོམ་པར་བྱེད།
ཚེ་འདི་དང་ཕྱི་མའི་བར་དུ་ཡང་དེ་ཡིས་འོད་ཀྱི་གསེར་ཟམ་འཕེན།

ཡབ་ཆེན་གྱི་ཕྲེང་རྡོག་རེ་རེ།
སྟོང་ཁམས་ཀྱི་འཇིག་རྟེན་རེ་རེ་ཡིན།
མཐེ་བོང་དང་གོང་མཛུབ་ཀྱིས་ཚུར་ལ་མྱུག་ཅིང་འདྲེན།
ཡུམ་ཆེན་གྱི་མ་ཎི་འཁོར་ལོའི་གཟུང་ཐག་གིས།
མིའི་རིགས་ཀྱི་རྣམ་ཤེས་གཡས་ནས་གཡས་སུ་བསྐོར།
མིའི་རིགས་ཀྱི་ཤེས་རབ་དང་སྙིང་རྗེ་ཡང་།
གཡས་ནས་གཡས་སུ་བསྐོར། གཡས་ནས་གཡས་སུ་བསྐོར།

མདོར་ན།
ཡབ་ཆེན་གྱི་ཐུགས་དགོངས་ནི་གནམ་གྱི་ཁ་ཞེང་རེད།
ཡུམ་ཆེན་གྱི་བཟོད་པ་ནི་ས་གཞིའི་སྲ་འཐས་རེད།
གནམ་སའི་བར་དུ།
བུ་ཆུང་ང་མདུན་ནས་མདུན་དུ་སྙེག་གིན་ཡོད།
གངས་རིས་ང་ལ་རྒྱབ་དཔུང་མཛད་ཅིང་།
མཚོ་མོས་ང་ལ་སྨོན་ལམ་གསེང་མཐོར་འདེབས།
ཉི་མས་ང་ལ་བགྲོད་ལམ་བསྟན་ཅིང་།
ཟླ་བས་ང་ལ་སྐྱེལ་མ་ཡུན་རིང་གནང་།

འགྲུལ་བཞུད་ཀྱི་ལམ་དུ།
ངས་གོམ་པ་རེ་རེ་ཤུགས་ཀྱིས་ཕར་ལ་སྤོས་ཏེ།
ནང་སེམས་ཀྱི་གཏིང་སར་ལོག་གིན་ཡོད།
བྱང་སེམས་ནི་ང་ཡི་ལམ་ཡིག་ཡིན།
སྙིང་གའི་རྩ་འདབ་ནི་དེ་ལ་བརྒྱབ་པའི་ཐམ་ཀ་ཡིན།
སྐབས་འདིར།
དྲན་ཤེས་སུ་གསལ་ལེར་མངོན་པ་ནི།
རང་གི་སྙིང་ཁམས་ནི་གངས་རི་ཡིན་ཞིང་།
རང་གི་རྩ་ལམ་ན་གཙང་བོ་བཞུར་བ་ཉིད་དེ།
ད་ནི་གངས་རི་དྲག་ཏུ་མཆོང་ལྡིང་བྱེད།
གཙང་བོ་དྲག་ཏུ་ཤར་རྒྱུག་བྱེད།

ང་ཡི་གངས་ལྗོངས།

རང་ཚགས་པར་གྱི་འཕྲིན། ཉེ་སྔོན། ཁུལ་
ཨུའི་ཧྲུའུ་ཅི་ལིས་ཀང་གིས་ཁུལ་ཡོངས་ཀྱི་ཏང་ཡོན་
མགོ་ཁྲིད་ལས་བྱེད་པར་ཀྲུང་དབྱང་གི་གཏན་
འབེབས་དོན་ཚན་བརྒྱད་ཀྱི་དགོངས་དོན་སློབ་སྦྱོང་
སློབ་གསོའི་ཏང་གི་ཆེད་དོན་སློབ་ཁྲིད་བྱས་པ་
དང་། ཁོང་གིས་སྤྱི་ཁྱབ་ཧྲུའུ་ཅི་ཞི་ཅིན་ཕིང་གིས་ཏང་
གི་སྤྱོད་ཚུལ་ལེགས་བཅོས་ལ་ཤུགས་སྣོན་རྒྱག་དགོས་
པའི་སྐོར་གྱི་རྣམ་བཤད་གལ་ཆེན་སློབ་སྦྱོང་དང་ལག་
བསྟར་གཏིང་ཟབ་བྱ་དགོས་ལ། ཀྲུང་དབྱང་གི་
གཏན་འབེབས་དོན་ཚན་བརྒྱད་ཀྱི་དགོངས་དོན་
ལག་ལེན་ཏུ་བསྟར་བ། རང་ངོས་གསར་བརྗེ་བྱེད་པ་
དེ་ཆབ་སྲིད་ཀྱི་ངོ་བོ་ཡིན་པ་ནམ་ཡང་རྒྱུན་འཁྱོངས་
བྱེད་པ། སྤྱོད་ཚུལ་ནན་སྲུང་སྒོས་ཞིང་ཆེན་ཡོངས་ཀྱི་
འཕེལ་རྒྱས་ཁྲོད་གལ་འགངས་ཆེ་བའི་འཕར་གནས་
གསར་པ་ཞིག་བཏོད་དགོས་ཞེས་བསྟན། ཁུལ་ཨུའི་
ཧྲུའུ་ཅི་གཞོན་པ་ཝང་ཀྲུང་དབྱི་ཡིས་མགོ་འཛིན་བྱས།

ལིས་ཀང་གིས་ཐོག་མར་ཚོགས་ར་གཙོ་བོར་
ཞུགས་པའི་ཏང་ཡོན་དང་ཏང་ནང་གསར་ཏུ་ཞུགས་
པའི་བློ་མཐུན་རྣམས་ལ་མགོ་ཁྲིད་དེ་ཏང་ནང་ཞུགས་
པའི་དམ་བཅའ་བཞག་པ་དང་། གཟི་བརྗིད་ཀྱིས་
ཏང་ནང་ཞུགས་ནས་ལོ50ལོན་པའི་ཏང་ཡོན་རྒན་
པའི་འཐུས་མིར་དྲན་གསོའི་རྟགས་མ་གནང་ཞིང་།
ཁྱབ་ཁོངས་སོ་སོའི་ཏང་ནང་གསར་ཏུ་ཞུགས་པའི་བློ་
མཐུན་རྣམས་ལ་ཏང་གི་འཁྲུངས་སྐར་ལ་རྟེན་འབྲེལ་
ཞུ་ཡིག་དང་ཆབ་སྲིད་ཕྱོགས་ཀྱི་དཔེ་དེབ་ཕུལ་ལ།
ཏང་ཡོན་འཐུས་མི3གྱི་ཏང་ནང་དུ་ཞུགས་པའི་མྱོང་
ཚོར་ལ་ཉན་པར་མ་ཟད། ཏང་ནང་དུ་ཞུགས་པར་
དམ་བཅའ་འཇོག་པའི་ལོ་རྒྱུས་གཙོར་བཟུང་ནས་བློ་
མཐུན་རྣམས་དང་མཉམ་དུ་ཀྲུང་གོ་གུང་ཁྲན་ཏང་
མིའི་སྒྲིག་ཁྲིམས་རྒྱུན་འཛིན་དང་འགན་འཁྲི་ནན་
འཁུར་བྱེད་དགོས་པའི་ཕྱོགས་ལ་དཔྱད་བསྡུར་དང་
ཀྲུང་དབྱང་གི་གཏན་འབེབས་དོན་ཚན་བརྒྱད་ཀྱི་

དགོངས་དོན་སློབ་སྦྱོང་གཏིང་ཟབ་བྱས། ལིས་ཀང་
གིས་གསར་བརྗེའི་དམག་འཁྲུག་གི་དུས་སྐབས་དང་
དམངས་གཙོའི་རིང་ལུགས་གསར་པའི་གསར་བརྗེ་
ནས་སྤྱི་ཚོགས་རིང་ལུགས་བར་བརྒལ་གྱི་དུས་
སྐབས། དེ་ནས་དུས་རབས་གསར་པའི་དུས་སྐབས་
བཅས་སུ་ཏང་ནང་དུ་ཞུགས་པའི་དམ་བཅའ་ཡི་གེ་
ནི་རྔུལ་ཁྲག་ལས་ཐོབ་པའི་བློ་དཀར་གཞུང་དྲང་གི་
ཁྱད་ཆོས་དང་རྒྱང་བསྐྱོད་ལམ་བུའི་ཁྲོད་ཀྱི་འགན་
འཁྲི་ནན་འཁུར། ལོ་བརྒྱའི་ཏང་ཆེན་གྱིས་རང་ངོས་
གསར་བརྗེ་བྱེད་པའི་དུས་རབས་ལ་དྲིས་ལན་བཏབ་
པ་དེ་དང་ཏང་ཡོན་གྱི་ཁ་ཆེམས་ཡི་གེ ཆོད་སེམས་ཡི་
གེ བསྒྲགས་གཏམ་ཡི་གེ་བཅས་ཡིན་པས། ཏང་ལ་
ནམ་ཡང་བློ་དཀར་པ་དང་སྒྲིག་ཁྲིམས་ནན་སྲུང་བྱེད་
པའི་ཆོད་སེམས་བརྟན་པོ་དང་སྒེར་སེམས་མེད་པའི་
བླ་མེད་ཀྱི་སྙིང་སྟོབས་དེ་མཚོན་ཡོད། དུས་རབས་
གསར་པའི་ཏང་ཡོན་ལས་བྱེད་པས་ཀྲུང་དབྱང་གི་

གཏན་འབེབས་དོན་ཚན་བརྒྱད་ཀྱི་དགོངས་དོན་
ལག་བསྟར་གཏིང་ཟབ་བྱ་རྒྱུ་དེ་གཞིར་བཟུང་ནས།
ཏང་ལ་བློ་དཀར་བ་དང་སྒྲིག་ཁྲིམས་ནན་སྲུང་ཕྱོགས་
བཏོན་པའི་བླང་བྱ་རྒྱུན་ལྡན་གྱི་འཚོ་བའི་ནང་མངོན་
པ་དང་། ཆེས་བཟང་པོའི་སྤྱོད་ཚུལ་ལ་བརྟེན་ནས་
ཏང་ནང་དུ་ཞུགས་པའི་དམ་བཅའ་ཡི་གེ་ལག་བསྟར་
དོན་འཁྱོལ་བྱ་དགོས་ཞེས་བསྟན།

ལིས་ཀང་གིས་ཀྲུང་དབྱང་གི་གཏན་འབེབས་
དོན་ཚན་བརྒྱད་ཀྱི་དགོངས་དོན་ནི་སྤྱོད་ཚུལ་ལེགས་
བཅོས་ཀྱི་གཞི་རྩ་བརྟན་པོར་གཏོང་བའི་ཕྱོགས་སྟོན་
དང་སྲོལ་བཟང་དར་ཞིང་སྒྲིག་ལམ་སྲུང་བའི་རྩ་བའི་
ཐབས་ཇུས་ཡིན་པ་ངོས་འཛིན་གཏིང་ཟབ་བྱ་དགོས་
པ་དང་། དུས་རབས་ཀྱི་མདུན་སྐྱོད་རྡོ་རིང་འཛུགས་
པའི་ཡིད་ཆེས་ཀྱི་གཞི་རྩ་ཡིན།

(འཕྲོ་མ་པར་ངོས3པར་གཟིགས། )

ལིས་ཀང་གིས་ཁུལ་ཡོངས་ཀྱི་ཏང་ཡོན་མགོ་ཁྲིད་ལས་བྱེད་པར་ཀྲུང་དབྱང་གི་གཏན་འབེབས་
དོན་ཚན་བརྒྱད་ཀྱི་དགོངས་དོན་སློབ་སྦྱོང་སློབ་གསོའི་ཏང་གི་ཆེད་དོན་སློབ་ཁྲིད་བྱས་པ།

ཁུ་བྱུག་སྔོན་མོ། ༼ རྨ་ལྷོ། ༽

ལྷོ་ཕྱོགས་ཡུལ་ནས་བྱང་གི་ཕྱོགས་སུ་འགྲོ། །
གནམ་གྲུའི་གཤོག་རྩལ་རླུང་གིས་ཤུགས་ཀྱིས་བསྐྱོད། །
སྤྲིན་དཀར་གཞོན་ནུའི་གདན་ལ་བཞུགས་པ་བཞིན། །
ནམ་མཁའི་དབྱིངས་སུ་དལ་གྱིས་བགྲོད་པར་བྱེད། །

གཡས་གཡོན་གཉིས་སུ་གཤོག་པ་རྒྱས་གྱུར་ཏེ། །
རླུང་གི་རྟ་ལ་ཞོན་ནས་བགྲོད་པའི་ཚེ། །
འོག་ཏུ་སྨུག་པའི་རྒྱ་མཚོ་འཁྱིལ་བ་ན། །
ཡིད་ལ་ངོ་མཚར་སྣ་ཚོགས་འཆར་བར་བྱེད། །

མཁའ་དབྱིངས་མཐོན་པོའི་ཡངས་པའི་ཁམས་ནས་ནི། །
འོག་ཏུ་མི་རྣམས་གྲོང་ཁྱེར་ནང་འཁྱམས་ཚུལ། །
གྲོག་སྦུར་ཚོགས་བཞིན་ཕན་ཚུན་རྒྱུག་པ་དག།
དོན་མེད་བྲེལ་བས་ངལ་བའི་རྣམ་པར་མཐོང་། །

ཆུ་ཕྲན་དངུལ་གྱི་སྐེ་རགས་འཁྱིལ་བ་བཞིན། །
ནགས་ཚལ་གཡུ་ཡི་ཐོར་ཅོག་གཡོ་བར་མཛེས། །
ཞིང་ཁམས་དག་པའི་རྣམ་པ་མངོན་པ་འདིས། །
སེམས་ལ་ཞི་བདེའི་དཔལ་ཡོན་སྩོལ་བར་བྱེད། །

སྐབས་འགར་སྤྲིན་ནག་མཚོ་ནང་འཛུལ་བ་ན། །
གནམ་གྲུ་གཡོ་འགུལ་དྲག་པོས་སེམས་ལ་འཇིགས། །
བླ་མའི་གསོལ་འདེབས་སྙིང་ནས་བྱེད་པའི་མོད། །
འཇིགས་སྣང་ཡལ་ནས་བདེ་བའི་ངང་དུ་གནས། །

སྨུག་པའི་རྒྱ་མཚོས་ས་གཞི་ཁེབས་པའི་ཚེ། །
གླང་ཆེན་ཆུ་ལ་རྩེ་བའི་ཚུལ་དུ་མཐོང་། །
ཉི་འོད་ཟེར་གྱིས་སྨུག་པ་གཏོར་བ་ན། །
འོག་གི་ས་གཞི་གསལ་བར་མཐོང་བར་གྱུར། །

རི་བོའི་རྩེ་མོ་མཆོད་རྟེན་ཏོག་བཞིན་མཛེས། །
འཇའ་ཚོན་སྣ་ལྔས་ནམ་མཁའི་གོས་སུ་གྱུར། །
སྤྲིན་དཀར་མཛེས་མའི་དར་དཔྱངས་བཞིན་དུ་འཕྱོ། །
ཡིད་ལ་དགའ་བའི་འཛུམ་མདངས་ཤར་བར་གྱུར། །

སྙན་ངག་གགིས་ཁྱེཁྱེད་རང་སྐྱེཁྱེལ་མ་བྱེཁྱེད།

རྒྱ་ཚང་སྨོན་ལམ། ༼ མགོ་ལོག༽

མཁའི་དབྱིའིངས་ནས་མཐོསྟོང་བའིའི་སྟོསྟོན་མསྟོ།

——བོད་ཀྱི་སྙན་ངག་པ་བ་རེས་ལ་ཕུལ་བ།

གདོང་རིགས། ༼ མཚོ་ལྷོ། ༽

དབྱར་་ཀདབྱར་་ཀ
གཞི་ཚང་ཟླ་བ་གྲགས་པ། ༼ སྡེ་དགེ། ༽


